
Umsögn um frumvarp til laga um breytingu á lögreglulögum, nr. 90/1996, o.íl.

Ríkislögreglustjóri hefur haft til umsagnar, að beiðni Allsherjamefndar Alþingis, dags. 21. 
apríl 2010, frumvarp til laga um breytingu á lögreglulogum, þskj. 977 - 586. mál.

Fyrirliggjandi frumvarp tekur mið af verulegum niðurskurði fjárveitinga til lögreglumála, eins 
og lesa má um í kostnaðarumsögn fjárlagaskrifstofu ijármálaráðuneytisins. Ríkislögreglustjóri 
varar við enn frekari niðurskurði fjái*veitinga til málaflokksins.

Ríkislögreglustjóri hefur um árabil bent á að skynsamlegt sé að sameina lögregluliðin og 
fækka lögregluumdæmum og setja yfír þau lögreglustjóra sem eingöngu sinntu lögreglustjóm. 
Um þetta vísast meðal annars til formála ríkislögreglustjóra í fyrstu ársskýrslu embættis 
ríkislögreglustjóra, útgefín i október 1999. Þá hefur ríkislögreglustjóri einnig vakið athygli á 
því að aðskilja bæri ákæruvald frá lögreglustjórn.

Ein meginröksemd fyrir stofnum embættis ríkislögreglustjóra með lögreglulögum nr. 90/1996 
var það markmið Alþingis að efla lögregluna í landinu, í því skyni var talið skynsamlegt að 
færa á sömu hendi yfírstjóm lögreglumála og tiltekin verkefni á landsvísu. Fyrir liggur skýrsla 
dómsmálaráðherra, lögð fyrir Alþingi á 127. löggjafarþingi 2001-2002, stjómsýsluúttekt 
Ríkisendurskoðunar 2006 og ársskýrsla ríkislögreglustjóra 2007 þar sem fram kemur að 
markmið Alþingis hafí náðst og ljóst sé að með tilkomu embættis ríkislögreglustjóra hafi 
orðið mikii framþróun og uppbygging í málaflokknum auk verulegrar hagræðingar.

f 5. mgr. 2. gr. frumvarpsins er áformað að dómsmálaráðherra verði heimilað að fela 
einstökum lögreglustjórum umsjón tiltekinna verkefna á landsvísu og nær heimildin meðal 
annars til verkefna embættis ríkislögreglustjóra sem því hafa verið falin af Alþingi með 5. gr. 
lögreglulaga nr. 90/1996. Hvað varðar þessi áform vill ríkislögreglustjóri leggja áherslu á að 
best fer á því að Alþingi ákveði hvaða verkefni eru á ábyrgð lögreglunnar og 
ríkislögreglustjóra. Slíkt valdframsal Alþingis til ráðherra sem 5. mgr. 2. gr. frumvarpsins 
gerir ráð fyrir getur verið afar óheppilegt og skapað vanda. Þá telur ríkislögreglustjóri rétt að 
lögfest verði í 2. mgr. 5. gr. lögreglulaga nr. 90/1996 þau verkefni sem eru á ábyrgð 
ríkislögreglustjóra en hafa verið ákveðin með reglugerðum um flarskiptamiðstöð og sérsveit.

Samkvæmt 4. gr. lögreglulaga nr. 90/1996 er dómsmálaráðherra æðsti yfirmaður lögreglunnar 
í landinu. Ríkislögreglustjóri fer með málefhi lögreglunnar í hans umboði. Ekki eru 
fyrirætlanir í frumvarpinu um að gera breytingar á þessari skipan mála. Hins vegar hefur 
Alþingi nú tækifæri til að skýra nánar í hverju umboð ríkislögreglustjóra felst og fjalla um 
verkaskiptingu á milli ráðuneytis og embættis ríkislögreglustjóra.

